
320 COoDPEX DIPLONMATTICVUS

CX CIX .
CHARTA HEINRICI MARCHIONIS HACHRERGENSIS

QοAᷓ FRATRI SUO RUDOLFO PARTEM SUAMCASTRI

SPANEGdE cONcEPDII .

NN 0O Rσ V .

Ex tabulario Bada - Durlacenſi .

Uen die diſen brief ſehent oder hõrent leſen , künde ich Marggraue

HEIVRICAH von Hanberg Lanigraue in Briſguibe , Daſ ich mit

meinem Bruder marggraue Rudolſe von Hahberg einhellecliche vnn

willecliche überein bin kommen vmbe daſ anvel der burg ze Spanegge

das derſelbe min bruder Marggrave Rudolf mit demſelben anvel ſol vnn

mag tvn ſwaf er wil , vnn ſwaz ime füget , das iſt min guter wille .

Weri aber das Hern Spenlinf ſeligen ſvn ſturbe , ſo ſol daſſelbe lehen

vnſer beider gemeine ſin vnn ſol min vorgenanter bruder Marggraue

Rudolf vf der burg ze Spanegge zwenzig marke ſilbers vor vſ han . Har -

über ze einem vrkvnde vnn daſ dis war vnn ſtete belibe , ſo gibe ich ime

diſen brief mit meinem ingeſigel beſigelt vnn beveſtent . Dif geſchach

vnn wart dirre brief gegeben ze friburg in dem Jare do man zalte von

gotteſ geburte druzehen hyndert jar , vnn vunf jar an Sante Andres

abvnde dets zwelf botten .

